
   Авланма юратакан

   Петĕр Ялгир | Юрă

   Çирĕм пиллĕкрен иртсессĕн,

Эп шутларăм авланма.

«Тусăм, чĕвĕлти чĕкеçĕм», —

Ачашларăм арăма,



Арăм. Эх, пĕрремĕш арăм.

Тытăнчĕ чăкрашланма.

Эп кăшт-кашт çеç сыпкаларăм.

Вăл лăскатчĕ чунăма.



Авланни çулталăк çитрĕ.

Хуса ятăм арăма.

Иккĕмĕшне акă кĕртрĕм

Хамăн килĕм-çуртăма.



Ак хайхи юратнă арăм

Ларчĕ ман ĕнсе çине.

Мĕн кăна илсе памарăм —

Вăл ыйтатчĕ çĕннине.



Юрату каллех арканчĕ.

Арăм мар ку, арçури.

Виççĕмĕшне тупрĕ каччă.

Пулĕ терем чи ырри.



Кашкăртан усал ку арăм.

Чĕтренеççĕ кантăксем.

«Ĕç каллех кăлараймарăн». —

Тăрăхлаççĕ тантăшсем.



Ырă кун эп кураймарăм.

Шурса кайрĕç çӳçĕмсем.

Кирлĕ мар мана тек арам.

Анчах арăмсăр... кичем.

  